
И туган тел, и матур тел, әткәм-әнкәмнең теле!

Дөньяда күп нәрсә белдем син туган тел аркылы.

Иң элек бу тел белән әнкәм бишектә көйләгән,

Аннары төннәр буе әбкәм хикәят сөйләгән.

И туган тел! Һә́рвакытта ярдәмең берлән синең

Кечкенәдә́н аңлашылган шатлыгым, кайгым минем.

И туган тел! Синдә булган иң элек кыйлган догам:

Яр́лыкагыл, дип, үзем һәм әткәм-әнкәмне, ходам! 



Тукай белән сөйләшеп ал,

Тукайдан сора киңәш.

Тукай аңлар, иң мөһиме:

Татарча гына сөйләш.

(Илгизәр Солтан)



Туган тел

«И туган тел” –

Иң әйбәт шигырь!

“Туган тел” –

Иң әйбәт җыр!

“Туган тел” –

Иң әйбәт китап!

“Туган тел” –

Иң әйбәт тел!

Туган тел әйбәт булганга,

Шигыре дә,

Китабы да,

Җыры да

иң әйбәттер.

(Роберт Миңнуллин)



Туган телем
Дөньяда иң-иң матур ил
Ул  - минем туган илем.

Дөньяда иң-иң матур тел
Ул – минем туган телем.

“Балам!” – диеп туган телдә
Эндәшә миңа әткәм.

“Әнием!” – дип  әнкәемә
Мин туган телдә әйтәм.

Туган телемдә сөйләшеп,
Яшим мин туган илдә.

“Туган ил” дигән сүзне дә
Әйтәм мин туган телдә.

Иң изге хисләремне мин
Туган телдә аңлатам.

Шуңа күрә туган телне
Хөрмәтлим мин, яратам. 

(Энҗе Мөэминова)



Мәкальләр

 Ананың балага биргән иң зур бүләге – тел.

 Телләр белгән – илләр гизгән.

 Инсафлының теле саф.

 Туган телен кадерләгән халык кадерле булыр.



Дәрес тәмам, дуслар!
Сау булыгыз!


